
				এই পাতাটির মুদ্রণ সংশোধন করা প্রয়োজন। 
Գ o সোক্রেটাস [ভূমিকা
সঙ্গে গৃহস্থালীর বাসনপত্ৰ লইয়া আসিত, এবং শ্বশুরের গৃহে আসিয়া
মস্তকে সফল ও মিষ্ট দ্রব্য বর্ষণ করা হইত। ইহার পরে অভ্যাগত ব্যক্তিরা ভোজন করিত; ঐ uভাজে স্ত্রীগণেরও নিমন্ত্রণ হইত, কিন্তু তাহারা পুরুষদিগের সহিত আহারে না বসিয়া ভিন্ন স্থানে বসিতেন। কন্যাও অবগুণ্ঠনে মুখ ঢাকিয় তাহাদিগের সহিত আহার করিত। ভোজ শেষ হইলে বর কন্যাকে বাসরঘরে লইয়া যাইত, এবং সহচরীরা উহার সম্মুখে ‘পরিণয়গীতি” (epitlalamion) গান করিত। নবদম্পতীকে জাগাইবার জন্য প্ৰত্যুষে তাহারা আবার ‘জাগরণগীত” (diegertika) গাহিত । [ থেয়ক্রিটসের ‘হেলেনীর বাসরসঙ্গীত” (১৮শ কবিতা) দ্রষ্টব্য। ] যামিনী প্ৰভাত হইলেই বীরকন্যা পৃথক হইত, এবং সারাদিন পরস্পরের নিকট হইতে দূরে থাকিত। দ্বিতীয় রজনী বর শ্বশুর গৃহে যাপন করিত। এই সময়ে পত্নী স্বামীকে স্বগৃহে ফিরিয়া আসিবার জন্য প্ররোচনা করিবার উদ্দেশ্যে একটা পরিচ্ছদ উপহার দিত। এই অনুষ্ঠান সম্পন্ন হইলে তবে নবদম্পতী বন্ধুবান্ধব, আত্মীয়স্বজনের সহিত মিলিত হইতে পারিত । মিলনকালে স্বগণ বান্ধবের বীরকন্যাকে আশীৰ্ব্বাদ ও অভিনন্দন করিয়া বিবিধ উপহার প্রদান করিত । এই অনুষ্ঠানটির নাম “অবগুণ্ঠনমেচন’ (Anakalypteria), কারণ, এই দিনে বধু কুটুম্ববর্গের সমক্ষে অবগুণ্ঠন অপসারিত করিয়া উহার দায় হইতে মুক্তি পাইত। বিবাহের পরে পত্নীকে বিধিপূৰ্ব্বক স্বামীর গোত্রে গ্ৰহণ করা হইত ; এই উপলক্ষে স্বামী বলি দিয়া দেবতার পুজাচ্চনা করিত।
গ্রীসে বরাপণ প্রচলিত ছিল। কণ্ঠ স্বামীর গৃহে যে যৌতুক লইয়া আসিত, তাহাতে স্বামী স্ত্রীর সমান অধিকার ছিল ; কিন্তু বিবাহবন্ধন ছিন্ন হইলে পণের অর্থ কন্যার পিতা বা অভিভাবককে ফিরাইয়া দিতে হইত। আথেন্সে এই নিয়ম ছিল, যে পণ ফিরাইয়া দিতে বিলম্ব করিলে দণ্ডস্বরূপ শতকরা আঠার টাকা অধিক দিতে হইবে । গরীব লোকে বড় ঘরের মেয়ে বিবাহ করিলে, ধনমত্তা উদ্ধত ভাৰ্য্যার জ্বালায় তাহাকে

